Pasiyent Hüquqları Haqqında
Gürcüstan Qanunu
(15 fevral 2022-ci il tarixinə)

I fəsil. Ümumi müddəalar
Maddə 1
Bu qanunun məqsədi sağlamlığın qorunması sahəsində vətəndaş hüquqlarını qorunmaq, vətəndaşın şərəf və ləyaqəti toxunulmazlığını təmin etməkdir. 
Maddə 2
Sağlamlığın qorunması sahəsində vətəndaş hüquqları və rifahı, tibb və elmi – tibbi maraqlar ilə nisbətdə daha əhəmiyyətlidir.
Maddə 3
Sağlamlığın qorunması sahəsində vətəndaş hüquqları haqqında Gürcüstan qanunvericiliyi, Gürcüstan konstitusiyasından, Gürcüstanın beynəlxalq müqavilə və razılaşmalarından, „ Sağlamlığın qorunması haqqında“ Gürcüstan qanunundan, bu qanundan və başqa normativ aktlardan ibarətdir.
Maddə 4
Qanunda istifadə olunmuş anlayışlar (xüsusi göstəriş olmadığı halda) sonrakı kimi izah olunur:
a) genom – irsi faktorlardan (genlərdən) ibarət xromosomlar birliyi
b) məlumatlı razılıq – Pasiyentin, azyaşlılıq halında isə pasiyentin qanuni nümayəndəsinin, aşağıdakı məlumatlarla tanış olduqdan sonra tibbi xidmətə göstərdiyi razılıq:
b.a) tibbi xidmətin mahiyyət və zərurəti haqqında;
b.b) tibbi xidmətin mümkün nəticələri haqqında;
b.g) tibbi xidmət ilə əlaqəli, pasiyentin həyat və sağlamlığı üçün mümkün risk haqqında;
b.d) nəzərdə tutulan tibbi xidmətin alternativ variantları və bu variantların riskləri və mümkün effektivliyi haqqında;
b.e) tibbi xidmətə imtina halında mümkün nəticələr haqqında;
b.v) bu maddənin “b.a”-“b.e” altbəndləri ilə nəzərdə tutulan məlumatlarla əlaqəli maddi və sosial mövzular haqqında;
g) palliativ müalicə - Pasiyentin vəziyyətinin kökündən yaxşılaşmadığı və proqnozun yaxşıya doğru dəyişmədiyi halda pasiyentin vəziyyətini müvəqqəti yüngülləşdirmək məqsədi ilə göstərilən tibbi xidmət;
d) pasiyent – Sağlamlıq vəziyyətindən asılı olmayaraq, sağlamlığın qorunması sisteminin xidmətindən faydalanan, ehtiyac duyan və ya faydalanmağa hazırlaşan istənilən şəxs;
e) pasiyentin qohumu - Pasiyentə tibbi xidmət göstərmək və pasiyentin ölümü ilə əlaqəli qərar verməkdə Gürcüstan qanunu ilə nəzərdə tutulan sıraya görə üstünlük hüququ olan şəxs;
v) pasiyentin qanuni nümayəndəsi – Pasiyentin qəyyumu və ya onun etibarı ilə təchiz olunmuş şəxs;
z) tibbi xidmət təminatçısı - Gürcüstan qanununa əsasən tibbi xidmət göstərən şəxs;
t) tibbi xidmət – diaqnoz, müalicə, profilaktika və ya tibbi reabilitasiya məqsədi ilə tibbi xidmət təminatçısı tərəfindən pasiyent üçün həyata keçirilən hər hansı manipulasiya və prosedur;
i) tibbi qeydlər – kağızda və ya fərqli informasiya daşıyıcılarında, o cümlədən, kompüterdə tibbi xidmət təminatçısı tərəfindən pasiyentə göstərilən tibbi xidmət haqqında qeyd olunan informasiya;
k) terminal vəziyyət – Müalicə olunmayan xəstəliyin ölümdən əvvəlki mərhələsi;
l) palliyativ qayğı – ağrının və başqa fiziki, psixososial, mənəvi problemlərin erkən araşdırılması, düzgün dəyərləndirilməsi, müalicəsi, mənəvi dəstək, əzabın prevensiyasi və yüngülləşdirilməsi yolu ilə xroniki xəstəliyi və ya həyat təhlükəsi olan pasiyentin və onun ailə üzvlərinin həyat keyfiyyətini yaxşılaşdıran multidisiplinar yanaşmalı xidmət;
m) hospis qayğı – təxmini ömür uzunluğu məhdud olan sağalmaz xəstələr üçün palliyativ xidmətin bir hissəsi. Hospis qayğını palliyativ qayğının ixtisaslaşmış komandası həyata keçirir. Hospis qayğı ehtiyaca görə hospisdə, mənzildə, uzunmüddətli qayğı müəssisəsində və ya multidisiplinar stasionar tibb müəssisəsində həyata keçirirlir. Hospis qayğı zamanı xəstəliyin müalicəsinə yönəlik tibbi müdaxilələr yerinə, yalnızca xəstəliyin simptomlarını idarəetmək və həyat keyfiyyətini yaxşılaşdırmağa yönəlik tibbi müdaxilələr həyata keçirilir. Uşaqlara hospis qayğı zamanı, təxmini ömür uzunluğunu məhdudlaşdırmadan, paralel şəkildə əsas xəstəliyə yönəlik müalicəvi müdaxilələr etmək olar.	 
Gürcüstanın 8 may 2007-ci il qanunu №4722-სსმI, №18. 22.05.2007, maddə 152
Gürcüstanın 20 mart 2015-ci il qanunu №3379 – vebsayt,31.03.2015
Gürcüstanın 19 fevral 2019-cu il qanunu №4278- vebsayt, 25.02.2019
Maddə 5
Gürcüstanın hər bir vətəndaşı tibbi xidmət təminatçısı tərəfindən, ölkədə təsdiq olunmuş və əsası qoyulan peşəkar və xidmət standartlarına uyğun tibbi xidmət almaq hüququna malikdir. 
Maddə 6
1. Pasiyenti milli mənsubiyyətinə, dəri rənginə, dilinə, cinsiyyətinə, genetik irsiyyətinə, inanc və əqidəsinə, siyasi və başqa görüşlərinə, milli, etnik və sosial mənsubiyyətinə, mənşəyinə, maddi və rütbə mövqeyinə, yaşayış yerinə, xəstəliyinə, cinsi orientasiyasına və şəxsi mənfi əhval-ruhiyyəsinə görə diskriminasiya etmək qadağandır. 
2. Müəyyən xəstəliklərlə əlaqədar pasiyentin hüquqlarının məhdudlaşdırma şərtləri Gürcüstan qanunvericiliyi ilə müəyyən edilir. 
Maddə 7
Pasiyent əlavə fikir almaq məqsədi ilə sərbəst şəkildə fərqli həkimə və ya tibb müəssisəsinə müraciət etmək hüququna malikdir.
Maddə 8
Pasiyent tibbi xidmət təminatçısını seçmək və istənilən zaman dəyişmək hüququna mailkdir.
Maddə 9
Başqa ölkədə olan Gürcüstan vətəndaşının, habelə Gürcüstanda olan xarici ölkə vətəndaşının və vətəndaşlığı olmayan şəxsin sağlamlığını qorumaq hüququ beynəlxalq müqavilələr və razılaşmalar ilə sığortalanmışdır, beynəxalq müqavilənin və razılaşmanın olmadığı halda isə şəxsin hal – hazırda olduğu dövlətin qanunvericiliyi işləyir.
Maddə 10
Pasiyent və onun qanuni nümayəndəsinin hüququ var ki, məhkəməyə müraciət etsin və tələb etsin:
a) maddi və mənəvi zərərin qarşılanmasını, əgər zərər aşağıdakı səbəblərdən meydana gəlibsə:
a.a) pasiyent hüquqlarının pozulması; 
a.b) səhv tibbi müdaxilə;
a.q) tibbi müəssisənin başqa cür iş səhvi;
a.d) dövlət tərəfindən yanlış nəzarət və tənzimləmə;
b) tibb işçisinin lisenziyasının dayandırılması və ya ləğvi;
g) dövlət tibbi və sanitariya standartların dəyişməsi.

II Fəsil. Müalicə və qayğı hüququ
Maddə 11
Tibbi xidmətə bərabər şəkildə əlçatanlıq dövlət tibb proqramı köməyi ilə həyata keçir.
Maddə 12
1. Dövlət pasiyentin, dərhal həyata keçirilmədiyi halda ölümünün, əlilliyinin və ya sağlamlıq vəziyyətinin əhəmiyyətli dərəcədə pisləşməsinin qaçınılmaz olduğu tibb xidmətləri hüququnu qoruyur. 
2. Dərhal həyata keçirilmədiyi halda pasiyentin ölümünün, əlilliyinin və ya sağlamlıq vəziyyətinin əhəmiyyətli dərəcədə pisləşməsinin qaçınılmaz olduğu hallarda, əgər tibb xidməti təminatçısının pasiyentə bu tərz tibbi xidmət etmək imkanı yoxdursa, tibb xidməti təminatçısı pasiyentə, onun qohumlarına və ya qanuni nümayəndələrinə bu tərz təcili tibbi xidmətin harada həyata keçirilə biləcəyi haqqında tam məlumat verməyə borcludur. 
Maddə 13 
1. Dövlət nadir xəstəliyi olan pasiyentlərə ölkədə təsdiq olunmuş və həyata keçirilən peşəkar və xidmət standartlarına uyğun tibbi xidmətin göstərilməsini təmin edir.
2. Nadir xəstəliklər siyahısını Gürcüstanın işğal olunmuş ərazilərindən Məcburi Köçkünlər, Əmək, Səhiyyə və Sosial Müdafiə Nazirliyi müəyyən edir.
Gürcüstanın 2018-ci il 5 iyul qanunu №3066 – vebsayt, 11.07.2018
Maddə 14
Tibbi xidmət üçün lazımi insan, texniki, maliyyə və ya başqa resursların çatışmamazlığı halında potensial pasiyent hər hansı başqa amillər nəzərə alınmadan, sadəcə tibbi meyarlara əsasən seçilir. 
Maddə 15 
Pasiyent tibbi xidmət təminatçısından ləyaqət, ənənə, əqidə və şəxsi dəyərlərə hörmət tələb etmək hüququna malikdir. 
III fəsil. Məlumat almaq hüququ
Maddə 16
1. Gürcüstanın hər bir vətəndaşı sağlamlığını qoruyacaq və ya sağlamlığına mənfi təsir göstərəcək amillər haqqında tam, obyektiv, vaxtında və başa düşüləcək şəkildə məlumat almaq hüququna malikdir. 
2. Dövlət, kütləvi informasiya vasitələri ilə və ya fərdi olaraq, Gürcüstan qanunvericiliyi ilə təyin olunan qaydada bu maddənin birinci bəndi ilə nəzərdə tutulan məlumatı Gürcüstan vətəndaşına çatdırmağa borcludur.
Maddə 17
1. Pasiyentin razılığı ilə və ya azyaşlılıq halında – pasiyentin qohumunun yaxud qanuni nümayəndəsinin hüququ var ki:
a) tibbi qeydlər ilə tanış olsun və pasiyent haqqında məlumatda düzəliş etsin; tibbi qeydlərdə həm düzəliş edilənə qədər olan məlumat, həm də pasiyent, pasiyentin qohumu və qanuni nümayəndəsi tərəfindən verilən yeni məlumat saxlanılır;
b) tibbi qeydlərin istənilən hissəsinin surətini tələb etsin.
2. Tibbi qeydlərlə tanış olmaq və tibbi qeydlərin surətlərini almaq haqqında istəklər yazılı sürətdə tibb müəssisələrinə göndərilir. 
Gürcüstanın 2015-ci il 20 mart qanunu №3379 – vebsayt, 31.03.2015.
Maddə 18
1. Pasiyentin tibbi xidmət təminatçısından tam, obyektiv, vaxtında və başa düşülən şəkildə aşağıda sadalanan məlumatları almaq hüququ var:
a) tibbi xidmətin mövcud resursları və bu resursların alınması, növləri, qiyməti və ödəniş formaları haqqında; 
b) Gürcüstan qanunvericiliyi və tibb müəssisələrinin daxili iş qaydaları ilə nəzərdə tutulan pasiyent hüquqları və vəzifələri haqqında;
g) nəzərdə tutulmuş profilaktik, diaqnostik, müalicə və reabilitasiya xidməti, gözlənilən risk və effektivlik haqqında;
d) tibbi müayinənin nəticəsi haqqında;
e) nəzərdə tutulan tibbi xidmətin başqa, alternativ variantları, bu variantların mümkün risk və effektivliyi haqqında;
v) nəzərdə tutulan tibbi xidmətə bəyan edilmiş imtinanın mümkün nəticələri haqqında;
t) tibbi xidmət təminatçısının kimliyi və peşəkar təcrübəsi haqqında.
2. Əgər pasiyentə sağlamlıq vəziyyəti haqqında tam məlumat verildiyi halda onun sağlamlığına ciddi ziyan dəyə biləcəyi ehtimal edilirsə, pasiyentə onun sağlamlıq vəziyyəti haqqında informasiya verməmək və ya bu informasiyanı məhdudlaşdırmaq olar. Əgər pasiyent israr edirsə ona öz sağlamlığı haqqında tam informasiya verilməlidir. 
3. İnformasiyanın verilməməsi və ya məlumatın əhatə dairəsini məhdudlaşdırılması haqqında qərarı tibb etika komissiyası təsdiq edir, tibbi müəssisəsində etika komissiyasının olmaması halında isə - başqa həkim. İnformasıyanın verilməməsi və ya məhdudlaşdırılması haqqında qərar pasiyentin tibb sənədlərində göstərilir. 
4. Əgər pasiyent azyaşlıdırsa və ya şüurlu qərar vermək qabiliyyətinə malik deyilsə, bu maddənin birinci bəndi ilə nəzərdə tutulan məlumatı tibbi xidmət təminatçısı pasiyentin qohumuna və ya qanuni nümayəndəsinə verir. 
2015-ci il 20 mart Gürcüstan qanunu №3379 – vebsayt, 31.03.2015
Maddə 19 
Pasiyentə, onun qohumuna yaxud qanuni nümayəndəsinə məlumat onun başa düşə biləcəyi tərzdə verilir. İzahat verən zaman xüsusi terminlər minimal şəkildə istifadə olunmalıdır. 
Maddə 20 
Pasiyentin və ya üçüncü şəxsin sağlamlığına və ya həyatına ciddi ziyan dəyməyəcəyi təqdirdə, pasiyent 18-ci maddənin birinci bəndində nəzərdə tutulan məlumatı almaqdan imtina edə bilər.
Maddə 21. 
Fəaliyyət qabiliyyətli pasiyent öz sağlamlıq vəziyyəti ilə əlaqədar kiminsə məlumatı alıb-almayacağı haqqında qərar vermək hüququna malikdir. Məlumat almaq haqqında müsbət qərar verən zaman şəxs özü məlumatı almaqda səlahiyyətli şəxsi göstərə bilər. Tibbi sənədlərində qərar və məlumat almaqda səlahiyyətli şəxsin kimliyi qeyd olunur. 



IV fəsil. Razılıq
Maddə 22
1. Tibb xidmətinin əsas şərti pasiyentin, pasiyentin azyaşlılıq və ya şüurlu qərar verməyinin mümkün olmadığı halında isə - pasiyentin qohumunun yaxud qanuni nümayəndəsinin məlumatlı razılığıdır.
2. Aşağıdakı tibbi xidmətlər halında yazılı məlumatlı razılıq vacibdir:
a)  istənilən cərrahi əməliyat, kiçik cərrari manipulasiyalar istisna olmaqla;
b) abort;
g) cərrari kontrasepsiya – sterilizasiya;
d) mərkəzi arteriyaya kateterin yerləşdirilməsi;
e) Hemodializ və Peritoneal dializ;
v) ekstrakorpial mayalanma;
z) genetik test;
t) gen terapiyası;
i) şüa terapiyası;
k) bədxassəli şişlərin kimyaterapiası;
[k1) insan qanının və onun komponentinin transfuziyası (2025-ci ilin 1 yanvarından qüvvəyə minsin)];
l) tibbi xitmət təyinatçısının yazılı formada məlumatlı razılığı zəruri saydığı bütün qalan hallarda.
3. Yazılı formada məlumatlı razılığın alınması azyaşlı və ya şüuarlu qərar vermək qabiliyyəti olmayan pasiyent üçün tibbi xidmət halında məcburidir. 
Gürcüstanın 2015-ci il 20 mart qanunu №3379 – vebsayt 31.03.2015.
Gürcüstanın 2022-ci il 15 dekabr qanunu №2390 – vebsayt, 27.12.2022.
Maddə 23 
1. Fəaliyyət qabiliyyətli və şüurlu qərar vermək qabiliyyətinə malik pasiyent müalicənin istənilən mərhələsində tibb xidmətindən imtina edə, hətta artıq başlanmış tibbi xidmətini dayandıra bilər. Tibbi xidmətdən imtina edilməsinin və tibbi xidmətin dayandırılmasının nəticələri haqqında pasiyent tam məlumatlı olmalıdır. 
2. Qanunla nəzərdə tutulan hallardan başqa, fəaliyyət qabiliyyətli və şüurlu qərar vermək qabiliyyətinə malik pasiyentin istəyi əlehinə ona tibbi xidmət göstərmək qadağandır.
Maddə 24
1. Gürcüstan vətəndaşının gələcəkdə bihuş vəziyətdə olması və ya şüurlu qərar vermək qabiliyyətini itirməsi halında onun üçün reanimasiya, onu həyatda saxlayan və ya palliativ müalicənin yaxud hospis xidmətin həyata keçirliməsi haqqında aşağıda göstərilən hallarda əvvəlcədən yazılı icazə ( razılıq və ya imtina) vermək hüququ var:
a) xüsusi xəstəliyin terminal mərhələsində;
b) qaçılmaz ağır əlilliyə səbəb olacaq bir xəstəlik halında.
2. Gürcüstan vətəndaşı bu maddənin birinci bəndi ilə nəzərdə tutulan hallarda lazımi tibbi xidmət göstərməklə əlaqədar qərar verməkdə hüquqlu şəxsi əvvəlcədən bildirmək hüququna malikdir.
Gürcüstanın 2017-ci il 8 may qanunu №4722 –სსმI, 22.05.2007, maddə 152
Gürcüstanın 2019-cu il 19 fevral  qanunu №4278– vebsayt, 25.02.2019
Maddə 25
1. Azyaşlı və ya şüurlu qərar vermək qabiliyyəti olmayan pasiyentin qohumunun yaxud qanuni nümayəndəsinin qərarının pasiyentin sağlamlıq maraqları ilə ziddiyəti halında, tibbi xidmət təminatçısı bu qərarı məhkəməyə şikayət etmək hüququna malikdir.
2. Əgər azyaşlı və ya şüurlu qərar vermək qabiliyyəti olmayan pasiyentə təcili tibbi yardım göstərilmədiyi halda ölüm halı və ya sağlamlıq vəziyyətində kəskin pisləşmə qaçınılmazdırsa və pasiyentin qohumunu yaxud qanuni nümayəndəsini tapmaq mümkün deyilsə, tibbi xidmət təminatçısı pasiyentin sağlamlıq maraqlarını nəzərə alaraq qərar verir.
3. Əgər azyaşlı və ya şüurlu qərar verməkdə səlahiyyəti olmayan pasiyentə təcili tibbi yardım göstərilmədiyi halda ölüm halı qaçınılmazdırsa, və pasiyentin qohumu və ya qanuni nümayəndəsi  tibbi xidmətə qarşıdırsa, tibbi xidmət təminatçısı pasiyentin sağlamlıq maraqlarını nəzərə alaraq qərar verir.
2015-ci il 20 mart №3379 qanunu- vebsayt, 31.03.2015
Maddə 26
1. Pasiyentin tədris obyekti olaraq istifadə olunması üçün onun məlumatlı razılığı vacibdir.
2. Dəstək alan şəxs və azyaşlı pasiyentin tədris obyekti olaraq istifadə olunması məsələsi „Sağlamlığın qorunması haqqında“ Gürcüstan qanunu ilə tənzimlənir.
3. Pasiyentin razılığı məcburi deyil, əgər tədris məqsədli istifadə olunursa:
a) pasiyentin tibbi sənədlərində kimliyini müəyyən etməyə imkan verməyən məlumatlar; 
b) pasiyentin anonimliyinin təmin olunduğu müalicə və diaqnostika prosesində əldə edilən materiallar (sidik, qan, başqa toxumalar).
Gürcüstanın 2015-ci il 20 mart qanunu №3379 – vebsayt, 31.03.2015.
Maddə 261 	
Vərəmə yoluxan pasiyent üçün vacib analizlərin təklifi və razılığın verilməsi ilə əlaqəli mövzular vərəmə nəzarət haqqında Gürcüstan qanunu ilə tənzimlənir.
Gürcüstanın 2015-ci il 11 dekabr qanunu №4634 – vebsayt, 23.12.2015.

V fəsil. Şəxsi həyatın məxfiliyi və toxunulmazlığı
Maddə 27 
Tibbi xidmət təminatçısı, pasiyentin sağlamlığında və ölümündən sonra pasiyent haqqında onun əlində olan bütün məlumatın məxfiliyini qorumağa borcludur.
Maddə 28 
1.Tibbi xidmət təminatçısı tərəfindən məxfi məlumatın açıqlanmasına icazə verilir, əgər:
a) pasiyentin razılığı alınıbsa;
b) məlumatın səslənməməsi üçüncü şəxslərin (kimliyi bəlli olan) sağlamlığına, yaxud həyatına təhlükə yaradırsa;
g) tədris və ya elm məqsədi ilə pasiyent haqqında informasiyanın istifadəsi zamanı göstəricilər elə təqdim olunub ki, onun identifikasiyası imkansızdır;
g1) məlumat qadınlara qarşı törədilən şiddət və ya ailə zorakılığına aiddirsə və şiddətin təkraranma təhlükəsi varsa; Bu məlumat pasiyentin hüquqlarını və maraqlarını qorumaq üçün yalnızca müvafiq dövlət oraqanına verilir. 
2. Tibb xidməti təminatçısı tərəfindən tibbi xidmətdə iştirak edən başqa şəxslərə pasiyentin sağlamlıq vəziyyəti ilə bağlı məxfi məlumatın ötürülməsi halında bu pasiyentin razılığı ilə olmuş kimi qəbul edilə bilər.
Gürcüstanın 2014-cü il 17 oktaybr №2691 qanunu – vebsayt, 31.10.2014. 
Gürcüstanın 2017-ci il 4 may №775 qanunu – vebsayt, 25.05.2017.
Maddə 29 
Pasiyentin ailə və şəxsi həyatında tibbi xidmət təminatçısının müdaxiləsi aşağıdakı hallar istisna olmaqla qadağandır:
a) müdaxilə pasiyentin xəstəliyinin diaqnostikası, müalicəsi və baxımı üçün vacibdir. Bu halda pasiyentin razılığı mütləq şərtdir;
b) Pasiyentin ailə üzvlərinin həyat və sağlamlığını təhlükə gözləyir;
g) pasiyentə və ya onun ailə üzvünə qarşı qadına şiddət və ya ailəvi şiddət baş verir və şiddətin təkrarlanma təhlükəsi yüksəkdir, bununla yanaşı, yuxarıda qeyd olunan müdaxilə pasiyentin hüquqları və maraqlarını qorumaq üçün vacibdir.
Gürcüstanın 2014-cü il 17 oktabr qanunu №2691 – vebsayt, 31.10.2014. 
Gürcüstanın 2017-ci il 4 may qanunu №775 – vebsayt, 25.05.2017. 
Maddə 30 
Tibbi xidmət göstərilən yerdə yalnıza tibbi xidmət prosesində birbaşa iştirak edən şəxslər ola bilər, prosesdə başqa şəxslərin iştirak etməsi ilə əlaqədar pasiyentin razılığı və ya tələbi halları istisna olunur. 

VI Fəsil. Genetik konsultasiya və gen terapiyası sahəsində hüquqlar
Maddə 31
Fərdi genetik irsiyyətə görə diskriminasiya etmək qadağandır.
Maddə 32
Xəstəliyə səbəb olan genin aşkarlanması və ya xəstəliyə genetik meylin müəyyən edilməsi üçün testlər yalnız aşağıdakı məqsədlər üçün yol veriləndir:
a) pasiyentin sağlamlığını qorumaq;
b) sağlamlığı qorumaqla əlaqədar elmi araşdırma.
Maddə 33 
İnsanın gen modifikasiyası üçün müəyyən olunmuş müdaxilə yalnızca diaqnostika, müalicə, prevensiya məqsədi ilə və əgər pasiyentin nəslinin genomunu dəyişməyi nəzərdə tutumursa yol veriləndir 
Maddə 34 
Cinsiyyətlə əlaqəli irsi xəstəliyin qarşısının alınması halından başqa, cinsiyyətin seçilməsi məqsədi ilə süni mayalanma metodlarının istifadəsi qarağandır.

VII Fəsil. Hamilə və süd verən anaların hüquqları
Maddə 35
Hamilə və süd verən ana tibbi xidmət təminatçısından hamiləlik, doğum və doğuşdan sonrakı yataq dövründə planlaşdırılan hər bir tibbi müdaxilənin dölə və yeni doğulan körpəyə birbaşa və ya dolayı yolla təsiri haqqında tam, obyektiv, vaxtında və başa düşülən informasiya almaq hüququna malikdir.
Maddə 36
1. Bu maddənin ikinci hissəsi ilə nəzərdə tutulan haldan başqa ana özü və döl üçün tibbi xidmətin göstərilməsi haqqında qərar vermək hüququna malikdir. 
2. Ana, sağlam uşağı dünyaya gətirmək və ananın həyat və sağlamlığı üçün minimal risk təmin edən tibbi xidmətlərdən imtina etmək hüququna malik deyil. 
Maddə 37 
Uşaq dünyaya gətirən zaman ananın istəyi ilə doğum prosesində həyat yoldaşı və ya onun üçün arzuolunan şəxs iştirak edə bilər.
Maddə 38 
Əgər tibb xidmət təminatçısı körpəni başqa yerdə yerləşdirmək qərarı almayıbsa, yeni doğmuş ana körpəsini yanında tutmaq hüququna, o cümlədən öz körpəsini istədiyi kimi yedizdirmək hüququna malikdir.  
VIII Fəsil. Azyaşlının hüquqları
Maddə 39 
Azyaşlılar üçün tibbi xidmət dövlət tibb proqramları vasitəsilə həyata keçir. 
Maddə 40
1. Valideyn və qanuni nümayəndə müalicə edən həkimdən azyaşlının sağlamlıq vəziyyəti haqqında məlumatı və bu qanunun 18-ci maddəsinin birinci bəndi ilə nəzərdə tutulan məlumatı tam, obyektiv, vaxtında, başa düşülən şəkildə almaq hüququna malikdir.
2. Valideyn və qanuni nümayəndəyə bu qanunun birinci maddəsinin birinci bəndi ilə nəzərdə tutulan məlumat verilmir:
a) Əgər Gürcüstan qanunvericiliyi ilə fəaliyyət qabiliyyətli hesab edilən azyaşlı pasiyent məlumatın verliməsinin əlehinədirsə;
b) Tibbi xidmət təminatçısının fikrinə əsasən öz sağlamlıq vəziyyətini düzgün qiymətləndirə bilən, həkimə cinsi yolla keçən xəstəlik, narkomaniya müalicəsi, qeyri-cərrahi kontrasepsiya metodları haqqında konsultasiya almaq üçün və ya hamiləliyin süni dayandırılması məqsədi ilə müraciət edən 14 yaşından 18 yaşına qədər olan azyaşlı pasiyent məlumatın verliməsinin əlehinədirsə;
g) Tibbi xidmət təminatçısının fikrinə əsasən öz sağlamlıq vəziyyətini düzgün qiymətləndirə bilən, həkimə HİV virusunun/QİÇS-in diaqnostikasi məqsədi ilə müraciət edən 14 yaşından 18 yaşına qədər olan azyaşlı pasiyent, HİV virusunun/QİÇS-in diaqnostikasinda müsbət nəticə halı istisna olunmaqla  məlumatın verliməsinin əlehinədirsə. Bu halda 14 yaşından 18 yaşına qədər olan azyaşlı pasiyentin valideyninə və qanuni nümayəndəsinə bu maddənin birinci bəndi ilə nəzərdə tutulan informasiya sadəcə pasiyentin informasiya vermək haqqında məlumatlı razılığı halında vəya Gürcüstan qanunvericiliyi ilə fəaliyyət qabiliyyətli hesab edilməyən pasiyent müvafiq müalicəni həyata keçirməyin əlehinə olduğu zaman verilir.
3. Bu maddənin 2-ci bəndinin “g” altbəndi ilə nəzərdə tutulan məlumatlandırma qaydası Gürcüstanın işğal olunmuş ərazilərdən məcburi köçkünlər, əmək, səhiyyə və sosyal müdafiə nazirliyi tərəfindən müəyyən edilir.
Gürcüstanın 2015-ci il 28 may qanunu №3609 – vebsayt, 04.06.2015.
Gürcüstanın 2018-ci ilin 5 iyul qanunu №3066 – vebsayt, 11.07.2018.
Maddə 41
1. Tibbi xidmət təminatçısının fikrinə əsasən öz sağlamlıq vəziyyətini düzgün qiymətləndirə bilən 14 yaşından 18 yaşına qədər olan azyaşlı pasiyent, tibbi xidmət təminatçısına bu qanunun 40-cı maddəsinin 2-ci bəndinin “b” və “g” altbəndləri ilə nəzərdə tutulan məqsədlərlə müraciət etməsi halında tibbi xidmətə məlumatlı razılıq vermək hüququna malikdir. 
2. 16 yaşına qədər azyaşlı pasiyent üçün tibbi xidmət, bu qanunun 40-cı maddəsinin 2-ci bəndinin “b” və “g” altbəndləri istisna olmaqla sadəcə valideynin və ya qanuni nümaydənin razılığı ilə həyata keçir; bununla bərabər, tibbi xidmətin göstərilməsi haqqında qərarın verilməsində pasiyentin, onun yaşının və zehni inkişafının nəzərə alınması surəti ilə iştirak etməsi vacibdir.
3. Tibbi xidmət təminatçısının fikrinə əsasən öz sağlamlıq vəziyyətini düzgün qiymətləndirə bilən 16 yaşdan yuxarı pasiyent, tibbi xidmətə məlumatlı razılıq vermək və ya imtina hüququna malikdir. Pasiyentin bu qərarı haqqında onun qohumuna və qanuni nümayəndəsinə məlumat verilir. 
Gürcüstanın 2015-ci il 28 may qanunu №3609 – vebsayt, 04.06.2015.
Maddə 42
1. 16 yaşına qədər azyaşlı pasiyentin tədris obyekti olaraq istifadə edilməsi sadəcə onun valideyninin və qanuni nümayəndəsinin məlumatlı razılığı ilə mümkündür. Qərarın verilməsində pasiyentin, onun yaşının və zehni inkişafının nəzərə alınması surəti ilə iştirak etməsi vacibdir.
2. 16 yaşdan yuxarı azyaşlı pasiyenti tədris obyekti olaraq istifadə etmək sadəcə onun məlumatlı razılığı ilə mümkündür. Pasiyentin qərarı haqqında onun valideynlərinə və ya qanuni nümayəndələrinə məlumat verilir.
Maddə 43
Azyaşlı pasiyent, öz sağlamlıq vəziyyəti və müalicəsi haqqında məlumat almaq hüququna malikdir. Verilən məlumat onun yaşına və zehni inkişaf səviyyəsinə uyğun olmalıdır.
IX fəsil. Hərbi qulluqçuların, hərbi xidmətə çağırılan və müqavilə ilə hərbi xidmətə qəbul edilənlərin hüquqları
Maddə 44
Hərbi qulluqçular, hərbi xidmətə çağırılan və müqavilə ilə hərbi xidmətə qəbul edilənlər sağlamlıq vəziyyətlərinin müəyyən olunması üçün müstəqil tibbi ekspertiza tələb etmək və keçirmək hüququna malikdirlər. 
X Fəsil. Penitensiar müəssisəyə yerləşdirilən şəxsin hüquqları
Gürcüstanın 2010-cu ilin 9 mart qanunu №2703-სსმI, №12, 24.03.2010, Maddə 45
Gürcüstan 2015-ci oı 1 may qanunu №3551 – vebsayt, 18.05.2015.
Maddə 45
1. Penitensiar müəssisədə yerləşdirilən şəxs üçün tibbi xidmət dövlət tibbi proqramlar vasitəsilə təmin olunur. 
2. Şəxs, penitensiar müəssisəyə yerləşdirilən andan etibarən tibbi analizlər, müstəqil tibbi ekspertiza, və lazım olan halda – tibbi xidmət tələb etmək hüququna malikdir.
Gürcüstanın 2010-cu ilin 9 mart qanunu №2703-სსმI, №12, 24.03.2010წ., Maddə 45
Gürcüstanın 2015-cü ilin 1 may qanunu №3551 – vebsayt, 18.05.2015.
Maddə 46 
Penitensiar müəssisədə yerləşən şəxs bu qanunda nəzərdə tutulan bütün hüquqlardan faydalana bilər.
Gürcüstanın 2010-cu ilin 9 mart qanunu №2703-სსმI, №12, 24.03.2010წ., Maddə 45
Gürcüstanın 2015-cü ilin 1 may qanunu №3551 – vebsayt, 18.05.2015.
Maddə 47 
Penitenisar müəssisənin direktoru bu müəssisədə yerləşdirilən şəxsin tibb təminatçısını seçmək hüququnu məhdudlaşdıra bilər. Bu qərar məhkəməyə şikayət oluna bilər. 
Gürcüstanın 2010-cu ilin 9 mart qanunu №2703-სსმI, №12, 24.03.2010წ., Maddə 45
Gürcüstanın 2015-cü ilin 1 may qanunu №3551 – vebsayt, 18.05.2015.
Gürcüstanın 2017 ci ilin 1 iyul qanunu №956 – vebsayt, 20.06.2017.
XI Fəsil. Yekun müddəalar
Maddə 48
Bu qanun nəşr olunan andan qüvvəyə minsin.

Gürcüstanın prezidenti Eduard Şeverdnadze
Tiflis,
2000-ci il 5 may 
№283–IIს
